
1 Dia do chaomhna chloinne Fiachaidh,
fiorcharuid cliar Chlair na bhFionn,

Ri nimhe da ndion ar dheacruibh;

ar ghuidhe an Riogh leantuir liom.

2 L6ér do chaomhna chloinne Fiachaidh,
a bhfeirg eachtrann Innse Fail

far fhas 'na n-aghaidh do rdinnimh,
cabhair ghrds an Duilimh dhaibh.

3 Ri na ndul gan dlaoi ar fheartuibh,
ar fhéin cniocht na gcosgur ndoirbh
né go gcuire Ié cloinn Fiachaidh,
boing fa ghuidhe d’fhiachuibh oirn.

4 A lagadh nar léige an Triondid;
nior thairg neach a-nil da mair
neart do thuar mur do thairg Féilim,
luadh in gach aird d’Eirinn air.

5 D’iosa Criost do chum gach aonduil,
0s é is treise go tti a thail,

ni érann go ttraoth a threisi

Rémann laoch dar treisi ar ttoil.

6 Clann oirdheirc Fhiachaidh mheic Aodha,
in gach aonchas éirghios déibh

ag so an ti ar nach cas a gcoimhdhe,

Ri na ngrés, oighre don Oigh.

7 Da mhac codhnaigh chloinne Raghnoill
Ié raghuid cach, croinn 6és fiodh,

Dia do char na deisi a ndeighneart;

0 threisi is gar eighriocht d'fhior.

8 On aird tuaidh fa thuitim Fhiachaidh
eidir fhéin eachtrann a ngliaidh,

ldn do fhraoch dhomhaolta dhearbhtha
comhaonta laoch ndearbhtha ad dhiaidh

9 Foir Uladh as t'ucht, a Fhéilim,
iath Laighion do lomairg siad;
ni foir nach feidhmghriobhdha a ttachar,



téir deighdhioghla h’athar iad.

10 Adhbhar a ndiona 6 Dhia Athar,
aimhcheart d’fhulang ni hé a mian;
dul tar ceart a n-aghaidh anbhfainn
nior chleacht daghfhuil Raghnuill riamh



